
Eklavya Model Residential School (EMRS) 

Ministry of  Tribal Affairs chuan kum 2008 khan Scheduled Tribe (ST) naupangten 
zirna ṭha zawk an neih theih nan leh zirna sang leh eizawnna kawnga hmasawnna remchang an 
neih nan Eklavya Model Residential School (EMRS) hi a din a. He scheme hian tribal 
zirlaiten lehkha thiamna bakah thiamna dang (skill development) leh eizawnna hrang hrangte 
an hriat fiah a, an lo hmasawn vek theihna a thlir a ni. EMRS te hi zirlaiten lehkha thiamna 
chauh ni lo, kawng tina hma an sawn a, mi hlawhtling an lo nih theih nana duan an ni. 

Mizoramah chuan EMRS-te hi Mizoram EMRS Society chuan National 
Education Society for Tribal Students (NESTS) leh Ministry of  Tribal Affairs kaihhruaina 
hnuaiah a enkawl a. He school hian Class VI aṭanga XII thleng a awm tir a, retheihna leh 
harsatna dang vanga zirna chawlsan (dropout) thin te ven leh, zirlaiten mahnia ke an din theihna 
tura thiamna pek chu a thupui ber a ni. Mizorama EMRS hmasa ber chu kum 2008 khan 
Lungleiah din a ni a. Chumi hnuah kum 2015 khan Serchhipah din leh a ni a; kum 2020-ah 
Ngopa, Lawngtlai, Chawngte, leh Tuipang-ah te din a ni leh a. Kum 2024 khan Bilkhawthlir, 
Niawhtlang, Tlungvel, Tlangnuam, leh Zawlnuam-ah te din belh leh niin, tunah hian 
Mizoramah EMRS 11 a awm tawh a ni. Hemi bakah hian NESTS chuan EMRS 6 dang a pawm 
leh tawh a, chungte chu tunah hian sak mek a ni. 

EMRS school zawng zawngte hi Central Board of  Secondary Education 
(CBSE) hnuaiah an awm vek a, syllabus thuhmun an hman avangin ram pum huap zirna tha 
an dawng a, hei hian zirna sang zawk leh inelna hrang hrangah nasa takin a pui a ni. Lehkha zir 
chauh ni lo, infiamna, hnam zia (culture), lemziah, rimawi leh lam, thuziah, leh intihsiakna 
hrang hrangah zirlaiten remchang an nei thin a. State leh National level intihsiakna hrang 
hrangah pawh telin hlawhtlannna engemaw zat an lo hmu tawh a ni. 

EMRS hi tribal naupangte tana din, a hmun ngeia awm chilh (residential) tura 
duan a ni a. An zirna leh chenna senso zawng zawng chu sorkarin a tum sak vek a ni. Zirlaiten 
a thlawpin awmna, chaw, school uniform, lehkhabu, stationery, pheikhawk, khum leh mutbu, 
inbualna bungrua, inenkawlna (medical care), leh nitin mamawh dangte an dawng vek a. 
School-a an awm hian classroom-a an zir bakah nungchang tha, khawtlang nun hlutna, leh 
mimal nihna tura hmasawnna nasa tak an nei thei a ni. 

Hetiang khawpa zirna in tha leh hmanrua kan state-a kan nei hi Mizoram tan 
chhuanawm tak a ni a, tribal khawtlangte zirna leh khawtlang nun hmasawn nan a hlu hle a ni. 



Tlin theihna tura thil ngaihte (General Eligibility Criteria) 

I.    Zirlai dil tumte chu a hnuaia 'Reservation Table'-a tarlan district, block, emaw state-a 
khawsa (domicile) dik tak an ni tur a ni a, tarlan category bikte chauh hian admission hi 
an dil thei ang. 

II.   Zirlai chuan a hnuaia point No. 2-naa tarlan kum zat bituk (age criteria) hi a tlin tur a ni. 
Birth Certificate-a kum tarlan leh zirlai hmel landan a inan lohva rinhlelh a nih chuan, 
District Medical Board-ah kum finfiah turin tirh theih an ni ang. Medical Board-in kum 
zat an tarlan chu thutlukna hnuhnung leh pawm ngei ngei tur (final and binding) a ni ang. 

III. Dilna thehlut tu zirlai hi school kal tawhna hrim hrim aṭanga hnawhchhuah (rusticated) a 
ni tur a ni lo. 

 
2. Admission ti thei tura ngai te (Admission Eligibility) 

i.   Eklavya Model Residential Schools-a class hrang hranga luh theihna tura kum bituk chu a 
hnuaia tarlan hi a ni ang (1st April-a piangte pawh kum tlingah pawm an ni ang):  

 

Class 

Admission dil kum, March ni 
31-a tling tura kum bituk tlem 

ber. 
 

Admission dil kum, March ni 
31-a tling tura kum bituk tam 

ber. 
 

VI Kum 10  Kum 13  

Note: 
Rualbanlo (Differently abled) naupangte tan State EMRS Society chuan kum tam lam bituk 
hi kum hnih (2 years) thleng an pawtsei (relax) a, naupang tinte dinhmun a zir zela siam a 
ni ang. 
 

ii.        Admission: Class VI admission hi Eklavya Model Residential School Selection Test 
(EMRSST) hnuaia entrance test a tling te chauh pek an ni ang. EMRS-a luh tum zirlai 
zawng zawngte chuan EMRSST hi an hmachhawn ngei tur a ni a, he test-ah hian an tlin 
(qualify) a ngai a ni. 

  
3.    Mizorama EMRS hrang hrangte hming, an awmna (Address), leh admission 

chungchang zawhfiah duh neite tan biak pawh theihna chu a hnuaia tarlan ang hi 
a ni e. 

 
 
 
 



Sl. No Name of  EMRS Address Contact No. 
1 EMRS Lunglei Pukpui, Lunglei, Lunglei District 8787747629 
2 EMRS Serchhip Kawlritlang, Serchhip, Serchhip District 9862215602 
3 EMRS Ngopa Ngopa, Saitual District 9366416516 
4 EMRS Lawngtlai Chawnhu, Lawitlai, Lawngtlai District 8974569209  
5 EMRS Chawngte Chawngte, Lawngtlai District 8414964381 
6 EMRS Tuipang Tuipang, Siaha District 9612027352 
7 EMRS Noahtlang Noahtlang, Siaha District 6009597715 
8 EMRS Tlangnuam Tlangnuam, Aizawl, Aizawl District 8575521463/7630046866 
9 EMRS Tlungvel Tlungvel, Aizawl District 7630079131 
10 EMRS Bilkhawthlir Bilkhawthlir, Kolasib District 7085930831/8414041298 
11 EMRS Zawlnuam Zawlnuam, Mamit District 9774474511/9366571885 

 
4.Reservation :   

Block, district, leh state level-a seat hauh (reservation) dan tur chu a hnuaia tarlan ang 
hian kalpui a ni ang: 

Reservation Table 

Reservation in Admission  As approved 

 
 
 
s. 
No 

 
 
 
 
Reservation   Category   for the 
State 

 
(i) In% 
(for 
60 seats) 

(ii) 
 
Total Seat 
for particular 
category (i)   
Of   60 
Seats 

In terms of seats in class VI 
(out of 60 seats) 

(iii) Block 
(50%) 
 
50%of 
(ii) 

(iv) 
District 
(30%) 
 
30% of (ii) 

 
(v) State 
(20%) 
20% of 
(ii) 

I ST Children 80% 48 24 15 9 

 
II 

Children belonging to PVTG 
communities 

 
5% 

 
3 

 
2 

 
1 

 
0 

 
III 

Children  belonging to 
DNTJNT JSNT community. 

5%  
3 

 
2 

 
1 

 
0 

 
 
 
 
IV 

a)   Children who have lost their 
parents to LWE*/ insurgencies/ 
Covid, 

 
 
 
 

7% 

 
 
 
 
4 

 
 
 
 
2 

 
 
 
 
2 

 
 
 
 
0 

b) Children of widows, 

c)   Children of   Divyang parent, 
others e.g.  Land donor, orphan 
child etc. 

v Land donor# 3% 2 1 1 0 
TOTAL 100 60 31 20 9 



 PVTG - Particularly Vulnerable Tribal Groups 

 DNT/NT/SNT - Denotified Tribes / Nomadic Tribes / Semi-Nomadic Tribes 

 LWE - Left Wing Extremism 
 
5. Registration Form leh Thehluh Dan 

i.     Registration form hi eng EMRS-ah pawh lak chhuah theih a ni a. Soft copy (internet atanga 
download duh tan) https://emrs.mizoram.gov.in/category/notice-board ah emaw, 
EMRS website hrang hrangah emaw download theih a ni. 

ii.   Registration form dik taka dil tawh chu bituk hun (timeline) chhungin eng EMRS-ah pawh 
thehluh theih a ni. Amaherawhchu, dilna form-ah khan zirlaiin luh a duh ber (opted) 
EMRS kha chiang taka tarlan tur a ni. 

iii.  Registration form fill-up chungchanga hriat fiah loh emaw zawhna emaw a awm a nih 
chuan, dilna thehluhna EMRS-ah khan zawh fiah theih a ni ang. 

6. . Admission dila lehkha pawimawh neih tur te (Documents Required) 

A hnuaia tarlan document-te hi registration form thehluh laiin emaw, admission lak hunah 
(tlin chuan) finfiah turin neih lawk ngei tur a ni: 

i.    Pian kum hriatna (Date of  Birth Certificate): Thuneitu (competent authority) hnen 
aṭanga lak. ii. Aadhar Card: (A neih chuan). iii. Domicile Certificate / Residential 
Certificate: Khua leh tui nihna hriatna leh awmna hmun fiahna. iv. Disability 
Certificate: (Rualbanlohna nei tan). v. Report Card: School kal tawhna hnuhnung ber a 
mi. vi. Transfer Certificate (TC) / School Leaving Certificate: School kal tawhna hnu 
hnung ber aṭanga lak. 

Heng document tarlante hi neih theih loh a nih chuan, admission dilna hi hnawlsak 
(rejection) emaw sutsak (cancellation) a ni thei ang. 

 
7. Admit Card 

Admit card hi registration form thehluhna EMRS-ah chauh lak chhuah theih a ni ang. 

 
8. Entrance Test (Luhna Exam) 

    i.      Mizorama EMRS (functional) 11-ah hrang hrang ah te hian Entrance Test hi buatsaih a 
ni ang. 

    ii.    Zirlai chuan registration form a thehluhna EMRS-ah chauh khan exam a hmachhawn 
thei ang. 



iii.        Exam hi darkar 2 (2 hours) chhung a ni ang a. Zawhna hi 'objective type' (thlan tur pali 
zinga a dik ber thlan) 100 a ni ang. Heng zawhna 100-te hi section 3-ah ṭhen an ni ang 
a, a vaiin mark 100 a ni ang. 

 

Type of  Test No. of  Questions Marks 
Mental ability Test 50 50 
Arithmetic Test 25 25 
Language Test 25 25 
Total 100 100 

iv.        Zirlai tinte hian zawhna bu (test booklet) pakhat, section pathumte (Mental Ability, 
Arithmetic, leh Language) awm vekna pek an ni ang. 

 v.        "Divyang students" (rualbanlohna nei zirlaite) tan exam hun hi minute 30 pek belh a ni ang. 

vi.        Zirlaiten an chhanna (answer) te chu test booklet-ah khan pen dumpawl (blue ball point pen) 
hmangin a dik ber zawnah chhinchhiahna (ticking) emaw a biala bial khumna (circling) mai 
tur a ni. Test (EMRSST) a zawh veleh zawhna bu hi laksak leh vek tur an ni ang. 

9. Hun leh ni pawimawih te: 

Ni pawimawh te (Timeline) a hnuai ah hian tarlan a ni a, uluk taka zawm tur a ni 
ang: 
 

Sl.No EVENT TIMELINE 
1 Admission Notification State Soceity in a tihchhuah ni.  20th Jan., 2025 
2 Registration hawn leh form fill up theih tan hun 21th Jan., 2026 
3 Registration khar hun 3rd March, 2026 
4 Admit card lak chhuah theih hun chhung Upto 13th March,2026 
5 EMRS Selection Test neih ni (EMRSST) 17th March, 2026 
6 First Merit List puan ni  20th March, 2026 
7 First merit list zirlai admission tih theih hun chhung Upto 25th March, 2026 
8 Zirlai Exam-a tel lote tarlan ni 26th March, 2026 
9 Second Merit List puan ni  28th  March, 2026 
10 Second merit list zirlai admission tih theih hun chhung Upto 30th March, 2026 
11 Zirlai Exam-a tel lote tarlan ni (2nd list) 28th March, 2026 
12 Third Provisional Merit List paun ni (A tul a zirin) 30th March, 2026 
13 Lehkhabu sem chhauh ni 1st April, 2026 
14 Academic Session tan ni 1st April, 2026 
15 Third Merit List admission tih theih hun chhung Upto 15th April, 2026 

 


